
Ֆինանսավորման լուծումներ
Միակ գործընկերը ֆինանսավորում փնտրող 
ձեռնարկությունների համար



Անհատական ֆինանսավորման լուծումներ միջին 
ձեռնարկությունների համար

Կապիտալ Լոկուս ընկերությունն անկախ 
ֆինանսական խորհրդատվական 
ընկերություն է, որն առաջարկում է 
փոխառությունների և կապիտալի 
ներգրավման ծառայություններ 
գլխավորապես Հայաստանում 
և Վրաստանում գործող միջին 
ձեռնարկություններին:

Կապիտալ Լոկուսում մենք 
փոխառություններ և կապիտալ ենք 
ներգրավում շրջանառու միջոցների 
ֆինանսավորման, սարքավորումներում 
ներդրումներ կատարելու, նոր բիզնես 
հիմնադրելու, առկա փոխառությունների 
ու կապիտալի կառուցվածքի 
օպտիմալացման և ֆինանսական 
ռիսկերի նվազեցման նպատակով:

Մեր հաճախորդները մասնավոր 
ընկերություններ են, որոնց տարեկան 
շրջանառությունը կազմում է առնվազն 
5 մլն. ԱՄՆ դոլար: Կապիտալ 
Լոկուսը ներգրավում է առաջնային 
փոխառություններ/վարկեր, սկսած 
1.5 մլն. ԱՄՆ դոլարից, սեփական 
կապիտալ ու ստորադաս համակցված 
ֆինանսավորում /mezzanine finance/ 
սկսած 0.5 մլն. ԱՄՆ դոլարից:

Մեր գործունեության հիմնական 
նպատակը մեր հաճախորդների 
համար առավել օպտիմալ, 
երկարաժամկետ և հատուկ իրենց 
կարիքներին համապատասխանեցված 
ֆինանսավորման լուծումների 
մշակումն ու միջոցների ներգրավումն 
է: Այդ նպատակին հասնելու համար, 

յուրաքանչյուր գործարքի իրականացման 
ժամանակ մենք կիրառում ենք 
հետևյալ սկզբունքները. տրամադրել 
շուկայում առկա ֆինանսավորման 
տարբերակների ամբողջ տեսականին, 
կիրառել դեռևս ոչ այնքան տարածված 
ֆինանսավորման գործիքներ, 
ինչպիսիք են ստորադաս համակցված 
ֆինանսավորումը և սեփական 
կապիտալը միջին ձեռնարկությունների 
համար, իրականացնել մեր 
հաճախորդներին առաջարկվող 
ֆինանսավորման տարբերակների 
օբյեկտիվ և անկողմնակալ 
վերլուծություն, ինչպես նաև համակցել 
տարբեր ֆինանսավորողների 
առավելությունները՝ հատուկ տվյալ 
ընկերության գործառնական և 
ռազմավարական նպատակներին 
համապատասխանեցված 
ֆինանսավորման լուծումներ մշակելու 
համար։ 

Ֆինանսավորման լավագույն 
տարբերակն ապահովելու 
համար մենք ուսումնասիրում ենք 
Հայաստանում և Վրաստանում 
գործող բոլոր համապատասխան 
բանկերի, միջազգային ֆինանսական 
հաստատությունների, հատուկ 
հիմնադրամների և ներդրումային 
ընկերությունների կողմից 
առաջարկվող ֆինանսավորման 
հնարավորությունները:

Կապիտալ Լոկուսի թիմն աշխատանքի 
մեծ փորձ ունի բանկային ոլորտում: Մենք 
տասնհինգ տարի շարունակ աշխատել 

ենք Հայաստանում և Վրաստանում 
գործող միջազգային բանկային 
խմբում, որը մասնագիտացված 
է միջին ձեռնարկությունների 
ֆինանսավորման գործում: Կապիտալ 
Լոկուսում մենք մեր հաճախորդներին 
ենք ծառայեցնում մեր ողջ փորձը 
և պատասխանատվության բարձր 
զգացումը՝ միջին ձեռնարկությունների 
ֆինանսավորման ոլորտում: 
Մենք լրացնում ենք հաջողակ 
միջին ձեռնարկությունների 
սեփականատերերի և ղեկավարների 
յուրօրինակ գործարար գիտելիքները 
և փորձառությունը՝ վարկեր և 
սեփական կապիտալի միջոցներ 
ներգրավելու և օպտիմալացնելու 
ոլորտում մեր ունեցած գիտելիքներով 
և փորձառությամբ՝ դրանով իսկ 
ստեղծելով բացառիկ արժեք մեր 
հաճախորդների համար:

Կապիտալ Լոկուսում, որպես մեր 
առաջնահերթ խնդիրներից մեկը, 
մենք խթանում և խրախուսում ենք 
Հայաստանի և Վրաստանի միջև 
միջսահմանային կապիտալի հոսքը թե՛ 
փոխառությունների, թե՛ կապիտալի 
տեսքով: Մեր կարծիքով, տարբեր 
աշխարհաքաղաքական վեկտորները 
լավ հնարավորություն են ստեղծում 
երկու երկրների տնտեսական տարբեր 
ոլորտներում հաջողակ համատեղ 
ձեռնարկություններ հիմնադրելու 
համար:

/  ԻՆՉ ԵՆՔ ՄԵՆՔ ԱՆՈՒՄ



/ ԻՆՉՈՒ ԱՇԽԱՏԵԼ ՄԵԶ ՀԵՏ
Ֆինանսավորման տարբերակների 
ամբողջական տեսական  ի
Ինչու է դա կարևոր 
Ֆինանսավորողից ստացված ֆինանսավորման լավագույն 
առաջարկը միշտ չէ, որ հանդիսանում է նաև շուկայում առկա 
լավագույն տարբերակը: Տարբեր ֆինանսավորողների կողմից 
առաջարկվող Ֆինանսական բոլոր տարբերակների մասին 
ընդհանուր պատկերացում ունենալը կարևոր է ֆինանսական 
միջոցների ներգրավման նպատակ ունեցող բիզնես 
սեփականատերերի և մենեջերների համար:

Մեր մոտեցումը 
Կապիտալ կամ փոխառություն ներգրավելու նպատակով, 
Կապիտալ Լոկուսն ուսումնասիրում է բանկերի, միջազգային 
ֆինանսական հաստատությունների, հատուկ հիմնադրամների 
և ներդրումային ընկերությունների կողմից առաջարկվող 
ֆինանսավորման բոլոր տարբերակները: Արդյունքում, 
մեր հաճախորդներին ներկայացվում են ֆինանսավորման 
բոլոր հնարավոր տարբերակները։ Նրանք ծանոթանում են 
շուկայում առկա ֆինասավորման լուծումներին և ստանում 
բազմաթիվ առաջարկներ։ Մեր անկողմնակալ և օբյեկտիվ 
խորհրդատվության միջոցով, րանք համեմատում են 
ֆինասավորման տարբեր լուծումները և ընտրում  լավագույնը։  

Անկախ խորհրդատվություն
Ինչու է դա կարևոր 
Ֆինանսավորողներից ստացված ֆինանսավորման 
առաջարկները սահմանափակվում են այդ 
հաստատությունների սեփական պրոդուկտներով։ Հետևաբար, 
ֆինանսավորողի խորհուրդը՝ օգտվել ֆինանսավորման 
որոշակի տարբերակից, կախված է այն պրոդուկտներից, 
որը նա կարող է առաջարկել։ Բիզնես սեփականատերերի 
և ղեկավարների համար գնալով ավելի անհրաժեշտ 
է դառնում անկախ և օբյեկտիվ խորհրդատվություն 
ստանալ ֆինանսավորման տարբերակների վերաբերյալ, 
ինչը հնարավորություն կտա ստեղծել ֆինանսավորման 
այնպիսի կառուցվածք, որը կհամապատասխանի իրենց 
ընկերությունների գործառնական և ռազմավարական 
նպատակներին:

Մեր մոտեցումը   
Անկախ ընկերություն լինելով, Կապիտալ Լոկուսն օբյեկտիվ 
և անկողմնակալ խորհրդատվություն է տրամադրում 
հաճախորդներին՝ մեր կողմից բացահայտվող ֆինանսավորման 
առաջարկների վերաբերյալ: Մեր անկախ վերլուծությունն 
օգնում է ընկերություններին ընտրել ֆինանսավորման 
պատշաճ եղանակը, վերլուծել ֆինանսավորման 
այլընտրանքային աղբյուրները և համապատասխանեցնել 
ֆինանսավորման կառուցվածքներն իրենց ռազմավարական և 
գործառնական կարիքներին:

Ֆինանսավորման աղբյուրների համակցումը  
Ինչու է դա կարևոր 
Առևտրային բանկերի վարկերից ավանդական կախվածության 
և Հայաստանի ու Վրաստանի թերզարգացած կապիտալի 
շուկաների պատճառով, չափազանց շատ ֆինանսական 
ռիսկեր են տեղափոխվում մասնավոր հատված, հատկապես՝ 
միջին ձեռնարկություններին, ինչի արդյունքում մեծ թվով 
հեռանկարային բիզնես նախաձեռնություններ և ներդրումային 
նախագծեր մնում են չֆինանսավորված և, հետևաբար, չեն 
իրագործվում:

Մեր մոտեցումը   
Կապիտալ Լոկուսում, մեր հաճախորդների ֆինանսավորման 
խնդիրները լուծելու նպատակով, մենք բացահայտում, 
միավորում և համակցում ենք տարբեր ֆինանսավորողների 
կողմից առաջարկվող ֆինանսավորման լուծումները: 
Մենք զուգակցում ենք տարբեր ֆինանսավորողների 
առավելությունները՝ հասնելու երկու կամ ավելի պոտենցիալ 
վարկատուների կամ ներդրողների ֆինանսավորման, 
գնագոյացման, ճկունության և ռիսկ կրելու կարողությունների 
սիներգիայի՝ մեր հաճախորդների կարիքներին 
համապատասխանող ֆինանսավորման ամբողջական 
լուծումներ առաջարկելու նպատակով:

Ֆինանսավորման այլընտրանքային 
եղանակները
Ինչու է դա կարևոր 
Գնալով աճում է հայկական և վրացական այն միջին 
ձեռնարկությունների թիվը, որոնք հասել են զարգացման 
և բարդության այնպիսի մակարդակի, երբ անշարժ գույքի 
գրավով ապահովված ավանդական վարկերը հաճախ 
բավարար չեն այդ ընկերությունների ֆինանսական կարիքները 
հոգալու համար: Աճը, ուղղահայաց դիվերսիֆիկացումը, 
ֆինանսական ռիսկերի նվազեցումը, աշխարհագրական 
ընդլայնումը և տնտեսապես կենսունակ ներդրումային 
ծրագրերի իրականացումն ապահովելու համար անհրաժեշտ է 
ֆինանսական գործիքների բազմազանություն:

Մեր մոտեցումը   
Կապիտալ Լոկուսում մենք առաջարկում ենք ֆինանսական 
այնպիսի գործիքներ, ինչպիսիք են ստորադաս համակցված 
ֆինանսավորումը /mezzanine/ և ներդրումները կապիտալում, 
որոնք հասանելի են պատշաճ կառավարման մակարդակ 
և լուրջ առևտրային հեռանկարներ ունեցող միջին 
ձեռնարկությունների համար։ Լրացնելով բանկային 
վարկերն այդ պրոդուկտներով, մենք ընկերություններին 
հնարավորություն ենք ընձեռում՝ իրականացնելու կենսունակ և 
իրագործելի գործարար ծրագրեր, որոնք չեն ֆինանսավորվում 
բանկի կողմից, ինչպես նաև լուծել ֆինանսական այն 
խնդիրները, որոնք հնարավոր չէ ամբողջապես կարգավորել 
միայն բանկային վարկի միջոցով։



Մեր հաճախորդ ընկերությունների 
հիմնական բիզնես գործունեությունն 
իրականացվում է Հայաստանում 
կամ Վրաստանում՝ կենտրոնանալով 
հիմնական բիզնեսի, աճի ներուժի, 
ուղղահայաց դիվերսիֆիկացման 
և աշխարհագրական ընդլայնման 
վրա: Կապիտալ Լոկուսում մենք 
աջակցում ենք արդյունաբերության, 
գյուղատնտեսության, արտադրության, 
տրանսպորտային փոխադրումների, 
ծառայությունների, էներգետիկայի, 
զբոսաշրջության և առողջապահության 
ոլորտներում գործող միջին 
ձեռնարկությունների համար 
փոխառությունների և կապիտալի 
ներգրավմանը: 

Հայաստանում և Վրաստանում 
ներկայումս հաջողությամբ գործող 
մասնավոր ընկերությունների մեծ մասը 
հիմնադրվել են որպես ընտանեկան 
բիզնեսներ: Իրենց սեփական ուժերով 
հաջողության հասած ձեռնարկատերերը 
տարիների ընթացքում այդ փոքր 
բիզնեսները դարձրել են զարգացած 
միջին ձեռնարկություններ: Նրանք 
առաջատար դիրքեր են զբաղեցնում 
շուկայի համապատասխան 
սեգմենտներում, ստեղծում են 
աշխատատեղեր և ապահովում 

մարդկանց աշխատանքով, առաջարկում 
են որակյալ ծառայություններ և 
արտադրանք, վճարում են հարկեր՝ 
զգալի ներդրում ունենալով երկրի 
պետական բյուջեում:

Քանի որ միջավայրը և այդ 
ընկերությունների բիզնես մոդելը գնալով 
դառնում են ավելի բարդ, մեծանում 
է նաև նրանց ֆինանսավորման 
կարիքների բարդությունը, օրինակ՝ 
փոխառության և կապիտալի 
կառուցվածքի օպտիմալացում, 
սարքերի, սարքավորումների և 
երկարաժամկետ շրջանառու միջոցների 
ուղղությամբ ներդրումներ, նոր 
բիզնես ուղղության նախաձեռնում, 
շուկայի աշխարհագրական 
ընդլայնում, տեղական արժույթի 
արժեզրկման հետ կապված 
ռիսկերի նվազեցում, ակտիվների և 
պասիվների միջև առկա ժամկետային 
անհամապատասխանությունների 
վերացում:

Ընկերությունները, որոնց հետ մենք 
հիմնականում աշխատում ենք, ունեն 
տարեկան ավելի քան 5 մլն. ԱՄՆ 
դոլար իրացման ծավալ, ինչպես նաև 
ֆորմալության բարձր մակարդակ, 
այն է՝ հարկվող գործարքների 

հայտարարագրում և ներքին 
հաշվառման ու հաշվետվությունների 
բարձր որակ:

Եռանդուն սեփականատերեր և 
ղեկավարներ, բիզնեսի կառավարման 
զգալի փորձ և առևտրային 
հեռանկարներ. սրանք ենք այն 
չափանիշները, որոնցով մենք 
առաջնորդվում ենք ընկերությունների 
հետ համագործակցելիս: Մեր համար 
առաջնային են հանդիսանում 
հեռանկարային բիզնեսները, 
պարտավորությունների թույլ 
կամ վատ կառուցվածքով։ Մյուս 
կողմից, ուժեղ հաշվեկշիռ ունեցող 
լավ բիզնեսներում նույնպես 
մշտապես առկա է կապիտալի 
և պարտավորությունների 
կառուցվածի բարելավման և, բիզնեսի 
ընդլայնման նպատակով, օպտիմալ 
ֆինանսավորման լուծումներ գտնելու 
անհրաժեշտությունը։

Կապիտալ Լոկուսում, միջին 
ձեռնարկությունների հանդեպ բարձր 
նվիրումից ելնելով, մենք ձգտում ենք 
ստեղծել բացառիկ արժեք նրանց 
համար՝ վերջիններիս կողմից 
ֆինանսական միջոցներ փնտրելիս։

/ ՀԱՃԱԽՈՐԴՆԵՐԻ ՆՊԱՏԱԿԱՅԻՆ ԽՄԲԻ 
ՆԿԱՐԱԳԻՐԸ

Ղեկավարվելով միջին ձեռնարկությունների
նկատմամբ բարձր պատասխանատվությամբ



Այցելեք մեր կայքէջը՝ ավելիին տեղեկանալու համար
www.capitallocus.com

/ ՖԻՆԱՆՍԱՎՈՐՄԱՆ ՆԵՐԳՐԱՎՄԱՆ ԳՈՐԾԸՆԹԱՑ

Ռազմավարություն  
Ռազմավարության փուլում մենք վերլուծում ենք ընկերության 
բիզնես մոդելը, ֆինանսական ցուցանիշները, ռազմավարական 
և գործառնական նպատակները, պարտավորությունների 
ներկայիս կառուցվածքի թույլ կողմերը, ինչպես նաև 
ընկերությանը հատկանշական ֆինանսական ռիսկերը։

Ելնելով վերլուծության արդյունքներից, ընկերության 
ղեկավարների հետ միասին մենք բացահայտում ենք 
ընկերության ֆինանսավորման կարիքները և մշակում 
պարտավորությունների և կապիտալի օպտիմալ կառուցվածքը, 
որը պետք է ապահովել:

Որոշում  
Պոտենցիալ ֆինանսավորողներից նախնական առաջարկները 
ստանալուց հետո, ընկերության ղեկավարները պետք է որոշում 
կայացնեն: Որոշման կայացմանն աջակցելու նպատակով, 
մենք ապահովում ենք մեր հաճախորդների համար անկախ, 
օբյեկտիվ և անկողմնակալ վերլուծություն՝ առաջարկված 
ֆինանսավորման տարբերակների վերաբերյալ:

Հաճախորդի կողմից ֆինանսավորման տարբերակի 
ընտրությունից հետո, համապատասխան ֆինանսավորողները 
հրավիրվում են ընկերության ֆինանսական, իրավաբանական, 
տեխնիկական և բնապահպանական պատշաճ 
ուսումնասիրությունն անցկացնելու համար:

Մեկնարկ  
Մեկնարկի փուլում մենք ապահովում ենք շուկայում առկա 
ֆինանսավորման բոլոր տարբերակների ուսումնասիրությունը՝ 
Ռազմավարության փուլում սահմանված ֆինանսավորման 
լուծումներին հասնելու համար:

Դիտարկվում են բոլոր հնարավոր ֆինանսավորման 
աղբյուրները՝ բանկեր, միջազգային ֆինանսական 
հաստատություններ, անհատ ներդրողներ, ակտիվների 
կառավարիչներ և ներդրումային ընկերություններ։ 
Արդյունքում՝ ընկերությունները ուսումնասիրում են շուկայում 
առկա բոլոր ֆինանսավորման հնարավորությունները և 
ստանում են առաջարկներ:

Իրագործում   
Ընկերության պատշաճ ուսումնասիրությունն ավարտելուց 
հետո, ֆինանսավորողը ներկայացնում է առաջարկ, 
որտեղ ներկայացվում են ֆինանսավորման հիմնական 
պայմանները: Հաճախորդի հետ միասին մենք բանակցում ենք 
ֆինանսավորողի կողմից ներկայացված ֆինանսավորման 
պայմանների շուրջ:

Ֆինանսավորման բոլոր պայմանները համաձայնեցնելուց 
հետո, մենք օգնում ենք մեր հաճախորդին վարկային կամ 
ներդրումային բոլոր պայմանագրերի իրավական ստուգման 
գործում:

Ռազմավարություն Մեկնարկ  Որոշում  Իրագործում  



Կապիտալ Լոկուսում մենք փնտրում 
ենք ֆինանսավորման լուծումներ միջին 
ձեռնարկությունների համար՝ օգտվելով 
դիվերսիֆիկացված աղբյուրներից 
և ֆինանսական գործիքների լայն 
ընտրանուց: Կոնկրետ ընկերության 
գործառնական և ռազմավարական 
կարիքներից ելնելով, մենք ընտրում 
և համակցում ենք ֆինանսավորման 
հետևյալ գործիքները՝ վարկ, ստորադաս 
ֆինանսավորում և սեփական 
կապիտալ: Բարեբախտաբար, 
առկա է միջին ձեռնարկությունների 
համար նախատեսված ուղղակի 
ֆինանսավորման և ռիսկերը կիսելու 
գործիքների ավելի լայն կիրառման 
դրական միտում՝ հատուկ ֆոնդերի, 
ներդրումային ընկերությունների 
և զարգացում ապահովող 
հաստատությունների կողմից:

Բանկային վարկերից բացի, 
ստորադաս համակցված 
ֆինանսավորման, սեփական 
կապիտալի և չֆինանսավորվող 
ռիսկերը կիսելու գործիքների կիրառումը 
հնարավոր է դարձնում՝ մշակել 
ընկերությունների գործառնական և 
ռազմավարական նպատակներին 
համապատասխանեցված 
ֆինանսավորման լուծումներ և 
նախատեսել ընկերությունների 
համար առավել համապատասխան 
ֆինանսավորման եղանակներ: 

Մենք հայթայթում ենք առաջնային 
պարտք/վարկ՝ 1.5 մլն. ԱՄՆ դոլարից 
սկսած, ինչպես նաև 0.5մլն. ԱՄՆ 
դոլար և ավելի չափով սեփական 
կապիտալ և ստորադաս համակցված 
ֆինանսավորում:

Ի տարբերություն առևտրային 
բանկերի, որոնք սահմանափակում 
են իրենց բաց արժութային դիրքը 
մինչև բանկի կապիտալի 10%-ը 
և 20%-ը հաապատասխանաբար 
Հայաստանում և Վրաստանում, միջին 
ձեռնարկություններում արժութային 
ռիսկի մակարդակը շատ ավելի բարձր 
է: Դեպքերի ճնշող մեծամասնությունում, 
այդ բիզնեսների սեփական կապիտալի 
50-90%-ը ենթարկվում է տեղական 
արժույթի արժեզրկման ռիսկին: 
Հետևաբար, Կապիտալ Լոկուսի 
առաջնային խնդիրներից է՝ օգնել 
միջին ձեռնարկություններին ընդլայնել 
և խորացնել տեղական արժույթով 
փոխառությունների հիմքերը:

Միջին ձեռնարկությունների համար 
համապատասխան ֆինանսավորման 
լուծումներ և ֆինանսավորման 
համապատասխան կառուցվածք 
մշակելու համար, Կապիտալ 
Լոկուսում մենք, անհրաժեշտության 
դեպքում, համախմբում ենք վարկ 
և կապիտալ տրամադրող տարբեր 
ֆինանսավորողների ուժեղ կողմերը 

մեկ ֆինանսավորման ծրագրում: 
Դա կարող է ընդգրկել տարբեր 
ֆինանսավորման գործիքների 
համակցությունը և ավելի քան 
մեկ բանկի կամ ոչ բանկային 
ֆինանսավորողի մասնակցությունը 
կոնսոլիդացված կամ չկոնսոլիդացված 
ռիսկը կիսելու գործում:

Կապիտալ Լոկուսի թիմն աշխատանքի 
մեծ փորձ ունի բանկային ոլորտում: 
Բավականին երկար ժամանակի 
ընթաքում մենք աշխատել և 
ղեկավարել ենք միջազգային 
բանկեր, որոնք հիմնականում 
մասնագիտացված են միջին 
ընկերությունների ֆինանսավորման 
գործում: Այդ փորձն օգնել է մեզ 
Կապիտալ Լոկուսում ձևավորել 
ֆինանսավորման ենթակա 
ընկերությունների ռիսկի բարձրակարգ 
գնահատման կարողություն: Մեր 
կողմից պոտենցիալ վարկատուներին 
և ներդրողներին ներկայացվող 
Ներդրումային կամ Վարկավորման 
նկարագրական հուշագրերը 
պարունակում են այնպիսի 
տեղեկատվություն, որն ապահովում է 
տվյալների համարժեքության բարձր 
մակարդակ և համապատասխան 
ռիսկերի լիարժեք բացահայտում ու 
գնահատում:

/ ՖԻՆԱՆՍԱՎՈՐՄԱՆ ԼՈՒԾՈՒՄՆԵՐԸ

Ֆինանսավորման լուծումներ դիվերսիֆիկացված 
աղբյուրներից և գործիքակազմի լայն ընտրանուց



/ ՀԻՄՆԱԿԱՆ ԱՐԺԵՔՆԵՐ  

Ազնվություն 
Ամեն օր մենք պարտավոր ենք պահպանել և բարելավել մեր 
համբավը հաճախորդների, վարկատուների և ներդրողների 
մոտ։ Մենք գիտենք, որ բարի համբավ ձեռք բերելու համար 
տարիներ են պահանջվում, մինչդեռ այն կարող է կորցվել 
ընդամենը մի քանի րոպեում։ Մենք մշտապես ազնվորեն ենք 
գործում. մենք ասում ենք այն, ինչ նկատի ունենք և անում 
ենք այն, ինչ ասում ենք։ Մեր ինքնության, մշակույթի և 
հաջողության համար կարևոր է թափանցիկությունը։ Մենք 
առանց վարանելու «ոչ» ենք ասում ցանկացած այնպիսի 
հարաբերություններին ու բիզնես հնարավորություններին, 
որտեղ ազնվության պակաս ենք տեսնում։

Փոխհարաբերությունների կարևորում
Կապիտալ Լոկուսում մենք առաջնային կարևորություն ենք 
տալիս վստահության և թափանցիկության վրա հիմնված 
երկարաժամկետ համագործակցության ատեղծմանը և 
պահպանմանը։ Մենք մշտապես ձգտում ենք հասկանալ և 
միմյանց համապատասխանեցնել ֆինանսավորում փնտրող 
և ֆինանսավորող ընկերությունների շահերը։ Մենք բոլորին 
վերաբերվում ենք արդարացիորեն, ըմբռնումով և հարգանքով։

Նորարարություն 
Կապիտալ Լոկուսը ճկուն ընկերություն է, որը ջանասիրաբար 
պահպանում և կատարելագործում է ձեռնարկատիրական 
ոգին և պայքարում է բյուրոկրատական ու գրասենյակային 
քաղաքականության ցանկացած դրսևորման դեմ։ Մենք 
վճռական ենք նորարարական լինելու գործում՝ կասկածի 
տակ դնելով ընդունված կարծրատիպերը, ստեղծելով նոր 
գաղափարներ և առաջարկելով նոր մոտեցումներ՝ մեր 
հաճախորդների կարիքներին համապատասխանեցված 
ստեղծարարական լուծումներ գտնելու համար։

Թիմային աշխատանք 
Մենք մշտապես ձգտում ենք օգնել միմյանց և աշխատում 
ենք միասին՝ մեր ընդհանուր նպատակներն իրագործելու 
համար: Կապիտալ Լոկուսում անձնական ամբիցիաները 
և թիմային աշխատանքը համակցված են։ Մենք միշտ 
ողջունում ենք անհատական ստեղծարարությունը և 
նախաձեռնողականությունը, ձգտում ենք ապահովել մեզանից 
յուրաքանչյուրի առավել արդյունավետ աշխատանքը կոլեգիալ 
եղանակով գործելիս:

Հաշվետվողականություն
Մենք պատրաստակամորեն ընդունում ենք 
հաշվետվողականությունը մեր գործողությունների, 
անգործության և որոշումների համար, թե՛ անհատապես, 
և թե՛ որպես ընկերություն։ Մենք կատարում ենք մեր 
հաճախորդների, ֆինանսավորողների և միմյանց 
հանդեպ ստանձնած պարտավորությունները։ Լինելով 
մշտապես կատարելագործվող ընկերություն, մենք 
ինքնաքննադատական ենք, միշտ ընդունում ենք մեր 
սխալները և սովորում դրանցից:

Այն, ինչ մենք արժևորվում և կարևորվում ենք Կապիտալ Լոկուսում, սահմանված է մեր Ընկերության հիմնական արժեքներով։ Դրանք 
արմատացած են մեր գործունեության թե՛ ներքին և թե՛ արտաքին դրսևորումներում. մենք աշխատանքի ենք ընդունում մարդկանց, 
ովքեր ընդունում են մեր մշակույթը և յուրաքանչյուր օր հաճույքով են գալիս և աշխատում Ընկերությունում։ Մենք համագործակցում 
ենք այն միջին ձեռնարկությունների և ֆինանսավորողների հետ, որոնք արժևորում են բիզնեսի վարման արդարացի և թափանցիկ 
եղանակը։  



Ազնվությունը մեր ընկերությունում 
աշխատանքի ընդունվելու գրավականն 
է: Կապիտալ Լոկուսում մենք 
մեր ասածն ապացուցում ենք մեր 
գործերով:  Մենք չենք խուսափում 
մեր սխալներն ընդունելուց և 
մշտապես պատասխանատու ենք 
մեր գործողությունների համար: 
Հաճախորդների և ֆինանսավորողների 
հետ վստահության վրա 
հիմնված և հարգալից գործարար 
հարաբերություններ ստեղծելն ու 
պահպանելը հնարավոր է միայն 
մարդկանց հանդեպ ազնիվ, թափակցիկ 
և պատասխանատու մոտեցում 
ցուցաբերելու դեպքում: Մենք առանց 
տարակուսելու «ոչ» ենք ասում ցանկացած 
այնպիսի հարաբերություններին և 
գործարար հնարավորություններին 
որտեղ ազնվության պակաս ենք տեսնում:

Մեր ընկերությունում բարձր են 
գնահատվում այն անձինք, ովքեր 
սովորելու և մասնագիտական 
զարգացման մեծ ցանկություն ունեն, 
սիրում են քննադատական մոտեցումը 
և մշտապես կատարելագործել 
իրենց գիտելիքները: Ամեն օր մենք 
ձգտում ենք անել մեր աշխատանքն 
ավելի լավ, քան դա արել ենք 
երեկ: Մեր բոլոր աշխատողներից 
ակնկալում ենք կատարելագործվելու 

ձգտում, աշխատանքի ավելի 
բարձր չափանիշներին հասնելու 
ցանկություն, նպատակասլացություն, 
հաստատակամություն և 
դիմադրողականություն սթրեսին: 
Հետևաբար, եռանդի բարձր մակարդակը 
պարտադիր է այն անձանց համար, ովքեր 
ցանկանում են աշխատել Կապիտալ 
Լոկուսում:

Մեր բիզնեսը մեզանից պահանջում 
է արագ սովորելու հմտություններ, 
կշռադատման և տրամաբանական 
մտածողության ունակություններ: 
Կապիտալ Լոկուսի աշխատակիցները 
պետք է տիրապետեն տարբեր փաստերը 
կապակցելու, համապատասխան 
մանրուքները հասկանալու և, միևնույն 
ժամանակ, ամբողջական պատկերը 
կազմելու հմտություններին և 
կարողություններին:

Մեր գործընկերներից ակնկալվում 
է սոցիալական, բանավոր և գրավոր 
շփման զարգացած հմտություններ: 
Մեր գործընկերների հետ թափանցիկ 
և արդյունավետ հարաբերությունների 
համար հույժ կարևոր են կոնստրուկտիվ և 
ինքնավստահ փոխհարաբերությունները 
և բարդ խնդիրների շուրջ հստակ 
հաղորդակցվելու ունակությունը:  

Մեր ընկերությունում հաջողակ լինելու 
համար անհրաժեշտ է շուկայական 
զարգացումները հասկանալու, 
գործարար հնարավորությունները 
պատկերացնելու, այդ 
հնարավորություններն օգտագործելու 
համար նախաձեռնություն 
ցուցաբերելու ունակություն: 
Մեր ընկերությանը բնորոշ է 
ձեռնարկատիրական բարձր 
ոգին, և մենք հանդուրժողական 
ու համբերատար չենք 
հարմարավետություն փնտրող 
բյուրոկրատների հանդեպ:  

Մեր գործընկերներից ակնկալում 
ենք բարձր ինքնագնահատման 
զգացում, որը սակայն պետք չէ 
շփոթել մեծամտության հետ: 
Կապիտալ Լոկուսում առանցքային 
պահանջ է իրատեսական, 
ինքնաքննադատական, արդարացի և 
միջանձնային հարաբերություններում 
բարյացակամ լինելը: Մենք կառուցում 
ենք ուժեղ անձնավորությունների 
թիմ, կարևորելով յուրաքանչյուրիս 
լավագույն աշխատանքային 
արդյունքները թիմային 
աշխատանքում: 

/ ԱՇԽԱՏԱԿՑԻ ԲՆՈՒԹԱԳԻՐԸ

Ձեռնարկատիրական ոգու բարձրացմանը
նպաստող Ճարպիկ ձեռնարկություն 

